
MEHMONXONA VA XIZMATLAR BOZORINI 
TAKOMILLASHTIRISH, MEHMONXONALARDA 

SMART MEHMONXONA XIZMATLARNING 
TIZIMINI JORIY QILISH

Mansurov Zokir Xusanovich
Madaniy meros obyektlari muammolarini o‘rganishva turizmni rivojlantirish

ilmiy-tadqiqot instituti mustaqil tadqiqotchisi

Smart mehmonxonalar yangi mehmonxonalar toifasiga kiradi, ular kelgusi yillarda, albatta, 
o‘sib  boradi  va  mehmonxona  xizmatlarining  spetsifikatsiyasi  va  taqdim  etilishi  bo‘yicha  yangi 
model yaratadi. Bunday mehmnoxonalar innovatsion qulayliklar, tartib-qoidalarni soddalashtirish,  
shuningdek, mehmonlarga yangi texnologiyalardan foydalanish imkoniyatini yaratadi. 

Las-Vegasdagi Wynn Resort o‘z mehmonlariga quyidafi qulayliklar taqdim qilgan. Brend do‘kon-
lari va savdo markazlari, ko‘ngilochar maskanlar, klublar, kazinolar, ajoyib manzaralar, teatr va kont-
sertlar uchun kichik shaharcha, mehmonlar uchun mutlaq qulaylik yaratuvchi mobil ilova yaratib 
amaliyotga joriy qilgan. Ushbu ilovada, do‘konlar, tadbirlar, konsertlar haqida ma’lumotlar, resto-
ranlarni band qilish, kurortlarda dam olish hududlarini bron qilish va dam olish maskanida qo‘shimcha 
tadbirlarga buyurtma berish imkoniyati mavjud. Shu bilan birga, mehmonxonani raqobatchilardan 
ajratib turish maqsadida, Amazon1 bilan hamkorlikda Alexa2 tizimi joriy qilingan. Bunda, 2000 dan 
ortiq xonalarga ovozli yordamchi tizimi o‘rnatilgan. Alexa sizning ehtiyojlaringizni ovozli buyruqlar 
orqali tinglaydi va ularni bir zumda va tez bajaradi. Ushbu Smart xonalarda televizorni yoqish va 
kanallarni tanlash, xona chiroqlarni sozlash, to‘g‘ri musiqa tanlash, xona haroratini sozlash va maro- 
mida ishlatish, ob-havo va shahardagi tirbandliklar to‘g‘risidagi ma’lumotlar, kundalik yangiliklar va 
boshqalar haqida axborot berib boradi3. 2023-yildagi Forbes Travel Guide jurnalida “Wynn Hotel” 
dunyodagi eng yuqori kurortlar 3 ligida qayd etilgan4.

“Yotel” mehmonxonalar tarmog‘i innovatsion mijozlarga qulayliklar yaratish bilan mehmonlar 
e’tirofiga sazovor bo‘lib, sohadagi raqobatchilar orasida muhim o‘ringa ega bo‘lgan. “Yotel Singapore 
Orchard Road” mehmonxonasida sun’iy intellektga asoslangan ro‘yxatdan o‘tkazish qobliyatiga ega 
bo‘lgan avtomatik sistema joriy etilgan. Bu esa, mehmonlarga bir qator qulayliklarni yaratgan. Meh-
monxona kabinalari sozlanishi oson bo‘lgan SmartBed5 aqlli sistemasi ishga tushirilgan. Mehmonxon-
larga turgan xonasida xizmat ko‘rsatish, robotlar yordamida buyurtmalarni to‘g‘ridan-to‘g‘ri xonagacha 
yetkazish xizmati tadbiq etilgan. Ushbu texnologiyalrdan foydalangan birinchi mehmonxona sifatida, 
“Technology Excellence Awards 2019”6 tanlovida “Mehmondo‘stlik va hordiq chiqarish uchun roboto-
texnika” nominatsiyasida birinchi o‘rinni egallagan7.

1  https://uz.wikipedia.org/wiki/Amazon_(shirkat) Amazon.com, Inc. Jahondagi eng yirik transmilliy kompaniyalardan biridir. Kompani-
yaga 1994-yilning 5-iyulida Jeff Bezos tomonidan Vashington shtatining Bellevue shahrida asos solingan.

2   https://ru.wikipedia.org/wiki/Amazon_Alexa Amazon Alexa — Википедия (wikipedia.org) Amazon Alexa yoki Alexa – bu Amazon 
tomonidan ishlab chiqilgan virtual yordamchi bo‘lib, birinchi marta Amazon Echo va Amazon Echo Dot aqlli dinamiklarida taqdim 
etilgan.

3   https://www.hotelieracademy.org/5-smart-hotels-that-confirm-the-potentials-of-this-new-hotel-trend/ Sbounias, J. (2019, October 1). 
5 Smart Hotels around the world that highlight this new global trend – Hotelier Academy. Hotelier Academy – Useful Information & 
Tips for Hoteliers.

4 https://www.prnewswire.com/news-releases/wynn-resorts-receives-24-five-star-awards-from-forbes-travel-guide-on-2023-
list-301747208.html

5  SmartBed – bu qanday uxlayotganingiz haqida ma’lumot to‘plash uchun sensorlar va boshqa texnologiyalardan foydalanadigan 
to‘shak. U o‘z-o‘zini sozlash va uyquni yaxshilash uchun mazkur ma‘lumotlardan foydalanadi.

6  https://techawards.techcentral.ie Technology Excellence Awards- texnologiya sohasidagi eng nufuzli yutuqlarni ifodalaydigan tanlov. 
Texnologiya biznesi va uning xodimlarining yutuqlarini va innovatsiyalari rag‘batlantirishga mo‘ljallangan.

7  https://sbr.com.sg/co-written-partner/more-news/yotel-singapore-orchard-clinches-robotics-award-hospitality-and-leisure

Yevropa va Yaponiyadagi avtomatlashtirilgan Smart mehmonxonalar. “Koncept Hotels” 
avtomatlashtirilgan Smart mehmonxonalar tizimi Germaniya, Avstriya, Shveytsariya kabi mamlakat-
larda joriy etilgan birinchi mehmonxona tarmoqlaridan biri hisoblanadi. Bular, 20 tadan 70 tagacha 
xonali, shinam uch-to‘rt yulduzli mehmonxonalar bo‘lib, Smart texnologiyalar yordamida mehmonlar 
uchun qulayliklar yaratgan. “KViHOTEL BUDAPEST” mehmonxonasi oxirgi yillarda Budapeshtda 
eng ko‘p tashrif buyurilayotgan mehmonxonalaridan biri sifatida e’tirof etilgan. Buning asosiy sababi, 
maehmonxonalar xizmatiga Smart tizimi joriy etilganligi bo‘lib, bunda, xonalardagi sensorlik bosh-
qaruv tizimi sun’iy intellektga asoslangan. Yaponiyada “Xenn-na mehmonxonasi” mehmonlarga 
yordam berish uchun robotlardan foydalanish orqali yanada progressiv qadam tashlangan. Avtomat-
lashtirilgan mehmonxonalar har doim ham zamonaviy ko‘rinishga ega bo‘lmasligi mumkin. XIX-asr 
yoki XX-asr binosi, ya’ni, standart xonalarida ham Smart texnologiyalarni joriy etish mumkin. Bu 
xizmat ko‘rsatishning past darajasini anglatmaydi va bu kabi mehmonxonalarda ham mehmonlarga 
yuqori darajda xizmat ko‘rsatish imkoniyati mavjud. Bunday mehmonxonalarga mehmonlarda qiziqish 
baland bo‘lib qolmoqda8.

Mehmonxonalar va mehmonlarga va foyda keltiradigan Smart mehmonxona modeliga o‘tish 
uchun bir qator sabablar mavjud. Smart mehmonxonalarning afzalliklari. Betakror qulaylik, Ovozli 
buyruqlar va aqlli xona funksiyalari mehmonlarga qulaylik va virtual xizmatlarini taqdim etadi. Mijoz 
profilining saqlanib qolishi, mijoz maʼlumotlarining tahlili va sunʼiy intellekt asosida mehmonxonada 
avval istiqomat qilgan mehmon ma’lumotlari va unga manzur bo‘lgan qulayliklar saqlanib qoladi. 
Xavfsizlik, barmoq izi va yuzni tanish orqali ochiladigan eshiklar mehmonlarga o‘zlarini xavfsizroq 
his qilishlariga, masofaviy monitoring ham muammolarni yuzaga kelgan paytda hal qilishga yordam 
beradi. Jarayonlarni avtomatlashtirish, yoritish, elektr rozetkalari, isitish, konditsioner, elektr jihozlari, 
eshiklar, derazalar kabi tizimlarni boshqarish va avtomatlashtirish imkoniyatini yaratadi. Samara-
dorlik, integratsiyalashgan tizimlar xodimlarga nima qilish kerakligini ko‘rsatadi, chunki barcha ishlar 
ma’lum sistema asosida bajariladi va aqlli tizim bronlar va xonalarni boshqarish kabi vazifalarni 
avtomatlashtiradi. Mehmonlarning qoniqishi, mijoz profili xizmati tufayli mehmonlar ko‘proq qoniqish 
hosil qiladi, ya’ni mehmonlar soni va mijozlarning qayta tashrif buyurish potensialini oshiradi. Diver-
sifikasiya9langan daromad oqimlari, Aqlli mehmonxonalar qo‘shimcha qulayliklar uchun ilovalarga 
asoslangan xaridlarni taklif qilishlari mumkin, shuningdek, mehmonxonalar mahalliy biznes va xizmat 
ko‘rsatuvchi provayderlar bilan hamkorlik qilishlari mumkin. Ma’lumotlar olishda qulaylik, “Cloud” 
boshqaruv platformalaridan foydalanib, ma’lumotlarni istalgan vaqtda va istalgan joyda mijozlarga 
yetkazish mumkin10. Samaradorlik va ta’minotni barqarorlashtirish, ta’minotni aqlli sistema yordamida 
nazorat qilish xarajatlarni optimallashtirishga imkon beradi, bu esa o‘z navbatida xarajatlarni tejashga 
va atrof-muhitga ta’sirni kamaytirishga olib keladi. Aqlli mehmonxona – bu atrofdagi muhit bilan inte-
gratsiyalashgan samarali mehmonxona.

Yangi avtomatlashtirilgan konsepsiya ayniqsa yosh avlodlar orasida mamnuniyat bilan qarshi 
olinmoqda. Tadqiqotlarga ko‘ra 14 yoshdan 29 yoshgacha bo‘lgan ishtirokchilarning taxminan 30 
foizi avtomatlashtirilgan mehmonxonani tanlaydi. Keksa avlod vakillari orasida esa 65 va undan katta 
yoshdagilarning atigi 8 foizi bunday mehmonxonani bron qilishni o‘ylaydi. Bu keksa odamlar hayot-
ning barcha sohalarida yangi texnologiyalardan foydalanishga odatlanmaganligi va ko‘proq klassik 
mehmonxonalarni afzal ko‘rishi bilan izohlanadi11.

Smart mehmonlari tizimini Oʻzbekistonda takomillashtirish istiqbollari. Oʻzbekiston hudu-
dida Smart mehmonxonalar tizimini zamon talablariga mos takomillashtirish quydagi imkoniyatlarni 
yaratadi. Bular, infratuzilmani modernizatsiya qilish, mehmonlar uchun qulaylik yaratish, sunʼiy intel-
lekt yordamida ovozli buyruqlar va buyurtmalar qabil qilish, koʻproq xorijiy mehmonlarni  jalb qilish, 
raqobatdosh xizmatlar yaratish, online xizmatlar sonini oshirish, ishchilar sonini kamaytirish va daro-
madni oshirish imkoniyatini yaratadi.

8 https://hightech.fm/2020/08/04/smart-hotels Donchenko, I., & Donchenko, I. (2020, August 4). Beskontaktniy chekin: kak rabotayut 
Smart-oteli i pochemu personal bolshe ne nujen. Xaytek. 

9  https://uz.wikipedia.org/wiki/Diversifikatsiya
10 https://nexusintegra.io/smart-hotels NexusAdmistraIntegra. (2022, January 5). Smart Hotels, what is it and what advantages do it 

offer? Nexus Integra EN
11 https://hightech.fm/2020/08/04/smart-hotels Donchenko, I., & Donchenko, I. (2020, August 4). Beskontaktniy chekin: kak rabotayut 

Smart-oteli i pochemu personal bolshe ne nujen. Xaytek.

Shuningdek, bunday tizim, mehmonlarda ishonch ortishiga xizmat qiladi, xonalarga “FACE ID” va 
“FINGER LOCK” tizimlari mehmonlarning xonaga kirib chiqish xavfsizligini ta’minlaydi. Mehmonnig 
yoshi va holatiga ko‘ra xona sharoiti va haroratini ta’minlash ularga qo‘shimcha qulaylik yaratadi. 
Bundan tashqari, “mehmonlar milliy brendi”ni koʻtarish va zamonga mos texnologiyalar bilan integrat-
siyasiyaga egaligini hamda uning potensialini koʻtarishga xizmat qiladi.

Shu bilan  birga,  turistlarga masofadan  turib mehmonxona bilan  tanishish,  agar maʼqul  boʻlsa 
masofadan turib oldindan bron qilish imkoniyatini yaratadi. Smart mehmonxona tizimiga boshqa turis- 
tik xizmatlar ham integratsiya qilingan taqdirda, boshqa xizmat turlarining rivojlanishi va xorijiy turist- 
lar oqimini ortishiga olib keladi. Smart mehmonxonalar soning oshishi o‘z navbatida mehmonxona 
sohasida raqobatni o‘sishiga olib kelib, O‘zbekistonda turizm xizmatlar sohasini rivojlanishiga xizmat 
qiladi.

